
行度道人天下勑

作者：楊廣　隋朝

608年

本作品收錄於《隋煬帝集》和《廣弘明集/28》

大業三年正月二十八日，菩薩戒弟子皇帝總持，稽首和南十方。一切諸佛、十方一切尊

法、十方一切賢聖僧。

竊以妙靈不測，感報之理遂通；因果相資，機應之徒無爽。是以初心爰發，震動波旬之

宮；一念所臻，咫尺道場之地。雖則聚沙蓋鮮，實覆匱於耆山；水滴已微，乃濫觴於法

海。弟子階緣宿殖，嗣膺寶命；臨御區宇，寧濟蒼生。而德化弗弘，刑罰未止，萬方有

罪，實當憂責。百姓不足，用增塵累，夙夜戰兢，如臨淵谷。是以歸心種覺，必冀慈湣；

謹於率土之內，建立勝緣。州別請僧，七日行道，仍總度一千人出家。以此功德，並為

一切，上及有頂，下至無間。蜎飛蠕動，預稟識性，無始惡業，今生罪垢。藉此善緣，

皆得清淨，三塗地獄，六趣怨親，同至菩提，一時作佛。

此隋朝作品在全世界都属于公有领域，因为作者逝世已经超过100年，且作品于1931年1

月1日之前出版。

